
Referat frå styremøte i Ryvarden krets av NSF 

Tid: Sundag 26.04.26  

Stad: Digitalt 

Tilstades: Magnus M. Aronsen, Anna Tveit,  Marcus Mannes, Amalia Lodden, Carina Røthing 
Nilsen(vara), Magnus Molland (vara) og Malinn Onarheim (vara). 
(Magnus og Amalia deltok digitalt delar av møtet) 

Frå adm.: Hildegunn L. Fjelland  

Andre  

Forfall: Elisabeth Brekkå 

Referent: Hildegunn L. Fjelland 

 
Kretsleiar leia styremøte. 
 

Saksliste 
 

RK-sak 20/2026 Godkjenning av innkalling og saksliste 
 

RK-sak 21/2026 
 

Godkjenning av referat frå styremøte 08.mars 2026 

RK-sak 22/2026 

 

RK-sak 23/2026 

 

RK-sak 24/2026 

 

RK-sak 25/2026 

 

RK-sak 26/2026 

 

RK-sak 27/2026 
 
RK-sak 28/2026 
 
RK-sak 29/2026 

Rekneskapsrapport  

 

Statusrapport og evaluering av kretskonkurransen 

 

Tilbakemeldingar frå KLKS og ROS 

 

Godkjenne ny leigeavtale Lier 

 

Status for vasskjelde på Lier 

 

Festivalleir 

 

Oppdatering av godtgjersler for utlån av utstyr 

 

Kretsens helg hausten 2026 

 

 

Eventuelt 

RK-sak 20/2026: Godkjenning av innkalling og saksliste 

Ingen merknader. 

 

VEDTAK: Innkalling og saksliste vert godkjent. 

 

RK-sak 21/2025: Godkjenning av referat frå styremøte 8.mars 2026 

Ingen merknadar til referatet. 

 

VEDTAK: Referatet frå styremøtet 8.mars 2026 vert godkjent. 

 

RK-sak 22/2025: Rekneskapsrapport januar-mars 2026 

Ingen merknadar. 

 

VEDTAK: Rekneskapsrapport januar-mars 2026 vert godkjent.   

 

RK-sak 23/2026: Statusrapport og evaluering av kretskonkkurransen 

 

KLKS og ROS: 

I april deltok fleire frå styret på KLKS og ROS i Fredrikstad. Magnus og Amalia deltok på KLKS og 

Roverrepresentant Marcus samt Maren Elise frå Meling speidargruppe deltok på ROS. 

 

Kretsens helg i mars: 

Arrangementet hadde 15 deltakarar. Denne gongen vart det tur for vandrarane i kretsen, med bowling i 

Haugesund og elles kos og aktivitetar på Hedleitun. 

Arrangementet var godt gjennomført og fekk positive tilbakemeldingar 

 

Støtte til Hedleitun: 

Kretsen har fått ei gåve frå Åkra sparebank, som er øremerka ny toalettløysing på Hedleitun. Gåva er på 

50 000 kr. 

 

Kretskonkurransen: 

30 patruljar 11 småspeidarkull deltok.  

 

Alt i alt vart det eit godt gjennomført arrangement, og antall patruljar var rekordhøg. Det var ein god 

teknisk arrangør. Noko som gjorde at ting fungerte veldig fint og fløyt bra. Det har kome gode 

tilbakemeldingar frå dei som deltok. 

 

Det er nokre småting som treng oppdatering/endring som kretskonkkomiteen tek seg av, i organisering, 

skjema o.l. 

 

Det vart diskutert at me gjerne treng ein forventningsavklaring i forhold til leiarar, tilgjengelighet o.l. Det 

har vore ein utfording at nokre grupper ikkje har nok leiarar tilstades, at leiarane ikkje er tilgjengeleg eller 

av ulike grunnar ikkje kan bidra. Dette skapar utfordingar for gjennomføringa av konkurransen, og 

komiteen brukar unødvendig mykje tid på å løyse dette undervegs i arrangementet. Dersom nokon treng 

tilpassingar så er det fint at komiteen får beskjed på forhånd, slik at dei kan ta dette i betraktning under 

planlegginga. Det er også gitt tilbakemelding om at enkelte grupper/leiarar har lite kunnskap om korleis 

kretskonkurransen fungerer. Difor meiner både kretsstyret og kretskonk.komiteen at det kan vere nyttig 

med eit skriv som inneheld info om kva kretskonkurransen er, i tillegg til reglane som allereie finst. I tillegg 

må me vere tydeleg på kva som er forventa av leiarane i forkant. 

 

I tillegg var det diskutert oppfølging av enkeltbarn under konkurransen. Det framstår som ein aukande 

trend at enkeltbarn/patruljar får oppfølging under heile konkurransen. Det er vanskeleg for komiteen å 

kontrollere kva denne oppfølginga faktisk inneber, og om det kan gi patruljen ein fordel i konkurransen. 

Samstundes ser komiteen at andre patruljar gjerne også har enkeltbarn som krev ekstra oppfølging, men 

som ikkje har leiarar som følger. Det kan difor opplevast utfordrande å gi ein rettferdig vurdering av 

patruljane. 

Her ynskjer fyrst og fremst kretsstyret og konkurransekomiteen å oppfordre alle gruppene til at patruljane 

skal utfordrast på å klare seg sjølv. Det er i stor grad dette kretskonkurransen handlar om. Likevel har dei 

stor forståing for at enkelte treng meir oppfølging og at dette kan vere eit for stort ansvar å legge på 

patruljeførar. Difor er det også ynskjeleg å ha ein slags forventningsavklaring på dette området også. 

Styret og konkurransekomiteen ynskjer å undersøke korleis dei gjer dette på NM i speiding. 

 

VEDTAK: Kretsstyret og kretskonkurransekomiteen tek evalueringa til orientering. 

 

RK-sak 24/2026: Tilbakemeldingar KLKS og ROS 

KLKS: 
- Det er oppretta eit nettverk for leiartrening. Leiartrenarar frå same område vert lagt inn i samme 

patrulje. Nettverket skal vere både ein ressurs med god kompetanse innan leiartrening og eit 
miljø der ein kan dele erfaringar, bygge relasjonar og utvikle leiarferdigheitar.  

- Dei snakka om strategien for forbundet. Det er ynskjeleg å gjere dette for kretsen også, gjerne i 
tråd med forbundet sin strategi. 

- Magnus nemner moglegheita for å arrangere ein slags KLKS for leiarar i kretsen? 
- Leiarstart vart diskutert. Nye leiarar skal gjennomføre leiarstart før dei kan byrje på 

grunntreninga. Leiarstart består av introkurset, som leiarar tek ved eigenlæring/e-læring, og 
leiarsamtalen som vert gjennomført av kretsen eller i speidargruppe. Per i dag utfører me ikkje 
dette i Ryvarden, men mange andre har det.  

- Fleire kretsar har ansatt vekstkonsulent. Dei hjelper eksisterande grupper og evt. starter nye, 
rekruttere nye speidarar. 

- Det var snakk om ei ny rolle som PR-ombud. Ein kontaktperson for aviser/lokale medier. Som 
gjerne kan informere lokalaviser om arrangement som skjer o.l. 

ROS: 
- På ROS var det mest fokus på å bli kjent med dei ulike roveromboda i landet og bygge relasjonar. 
- Det var mykje rfaringsutveksling. 
- Dei snakka også ein del om ulike arrangement for roverar. 

 
 
VEDTAK: Kretsstyret tek tilbakemeldingane til orientering. 

 

RK-sak 25/2026: Godkjenne ny leigeavtale Lier 

Den nye avtalen vert godkjent av kretsstyret, med ein merknad:  det vert lagt inn ein merknad om at bruk 
utover det markerte området må avtalast med grunneigar. 
 
Kretsleiar er inhabil til å signere avtalen. Visekretsleiar Anna og styremedlem Amalia Lodden signerer. 
 
VEDTAK: Avtalen er godkjent og partane signerer. 

 

RK-sak 26/2026: Status for vasskjelde på Lier 

Varamedlem Magnus har innhenta tilbod på arbeidet. 



Ryvarden krets av NSF Side 4 av 5 Styremøtereferat 

 

 
www.ryvarden.speiding.no  |  ryvarden@speiding.no 

 
 

Det er sendt førespurnad til tre ulike firma og foreløpig fått eit tilbod. 
Kretsstyret vurderer tilbodet som er mottatt som godt. Prisane er rimelege og innanfor dei estimerte 
kostnadane for arbeidet. Styret ynskjer å vente og sjå om me mottek tilbod frå dei andre aktørane, også 
vurdere det opp mot kvarandre.  
 
Kretsen har fått 25 000kr av SKL til ny vasskjelde. 
Magnus har også søkt om pengar frå Sparebanken Norge.  
 
VEDTAK: Kretsstyret arbeidar vidare med opparbeiding av ny vasskjelde på Lier. 

 

 

RK-sak 27/2026: Festivalleir 

Festivalleir skal arrangerast 29.-31. mai, på Lier. 
 
Festivalleirkomite: 
Malinn, Anna, Andrea M. Mjønes, Marcus. 
Komiteen rekrutterer fleire medlemmar sjølv. 
 
Merker er bestilt 
Fellesmiddag: Det vert grilling for alle deltakarar. 
 
Hildegunn sender ut info: 250kr, alle grupper stiller med ein aktivitet, ynskjeleg med kanopadling. 
 
Premiar: Tre gåvekort x 1000kr.  
Komiteen må lage diplom som må skrivast ut på forhånd. 
 
Vatn og toalett: 
Tek vatn frå Liervatnet med slange. 
Setter ut pissoaret. 
Må bestille festivaltoalett/toalettvogn. 
 

VEDTAK: Festivalleirkomiteen arbeidar vidare med planlegging av festivalleir. 

 

RK-sak 28/2026: Oppdatering av godtgjersler for utlån av utstyr 

Godtgjersler for utlån av utstyr har ikkje vore oppdatert på mange år, og det er difor tid for å justere dei. 

Satsane er justert til følgande: 

Per døgn: 

3.1. Telt og lavvo per stk. kr. 250,- 

3.2. Kjøkkenutstyr kr. 200,- 

3.3. Kanoer pr.stk kr. 100,- 

3.4. Diverse utstyr til arrangement – avtalast med kretsstyret/arrangementskomitee i kvar tilfelle. 

 

VEDTAK: Kretsstyret godkjenner dei nye satsane for utlån av utstyr. 

 

RK-sak 29/2026: Kretsens helg hausten 2026 

For roverar/leiarar: Det er ytra ynskje om fyrstehjelpskurs. Styret ynskjer å høyre med SBG om dei kan 

arrangere? Hildegunn sjekker. 

Peffkurs:  

Styret ynskjer å høyre med nettverk for leiartrening om nokon kan kome og avholde pefkurs for oss. 

Magnus høyrer med dei. 

 

VEDTAK: Planlegging av kretsens helg hausten 2026 held fram. 

 

 

 

 

Eventuelt 

- KM har ytra eit ynskje om å bidra som teknisk arrangør for kretskonkurransen. Dei vil gjerne ha eit 

felles kretsstyremøte med oss. 

- Det vert kretsstyresamling 5.-7.juni. 

- Me treng nye vestar til kretskonk. 

- Tidlegare gruppeleiar i Meling speidargruppe Jostein Nesse har gått bort. Han har i mange år vore 

aktiv både på krets- og gruppenivå. Kretsen kjøper ein krans til begravelsen. 

 


